
Marcos 5:21-24. 35b-43 Noong panahong iyon, muling tumawid si Hesus sa ibayo ng Lawa ng Galilea, nakasakay sa bangka. Masa baybay pa siya ng lawa ay pinagkalimpumpunan na siya
ng maraming tao. Dumating ang isang lalaking nagngangalang Jairo, isang tagapamahala ng sinagoga. Pagkakita kay Hesus, siya'y nagpatirapa sa kanyang paanan, at ang samo: “Agaw-buhay
po ang anak kong dalagita. Kung maaari, sumama kayo sa akin at ipatong ninyo sa kanya ang inyong kamay upang siya'y gumaling at mabuhay!” Sumama naman si Hesus. At sinundan siya
ng napakaraming taong nagsisiksikan, anupa't halos maipit na siya.

May ilang dumating mula sa bahay ni Jairo. “Patay na po ang anak ninyo,” sabi nila. “Bakit pa ninyo aabalahin ang Guro?” Hindi pinansin ni Hesus ang kanilang sinabi, sa halip ay sinabi sa
tagapamahala, "Huwag kang mabagabag, manalig ka." At wala siyang isinama kundi si Pedro at ang magkapatid na Santiago at Juan. Nang dumating sila sa bahay ng tagapamahala, nakita ni
Hesus na gulung-gulo ang mga tao; may mga nananangis pa at nananaghoy. Pagpasok niya ay kanyang sinabi, "Bakit kayo nagkakagulo at nananangis? Hindi patay ang bata; natutulog
lamang!” Ngunit pinagtawanan siya ng mga tao. Pinalabas niya ang lahat, maliban sa ama't ina ng bata at sa tatlong alagad, at sila'y pumasok sa kinaroroonan ng bata. Hinawakan niya ito sa
kamay at sinabi, "Talita kumi,” na ang ibig sabihi'y "Ineng, sinasabi ko sa iyo, magbangon kal” Pagdaka'y bumangon ang bata at lumakad. Siya'y labindalawang taon na. At namangha ang lahat,
Mahigpit na ipinagbilin ni Hesus na huwag ipaalam ito kaninuman; at iniutos niyang bigyan ng pagkain ang bata.

Panuto: Ayusin ang mga naka-jambol na letra upang mabuo ang mga pangungusap ayon sa Ebanghelyo.

Halos maipit na si Hesus dahil sa mga taong

Nang papunta sa kanilang bahay, may nagsabing na ang anak niJairo.

Sinabi ni Hesus sa bata, “

